
	1.Կադաստրի կոմիտե

	23.02.2024թ․

	
		N ՍԹ/3020-2024	

	«ՀՀ տարածքային կառավարման և ենթակառուցվածքների նախարարության ջրային կոմիտեին գույք ամրացնելու և ջրօգտագործողների ընկերություններին անհատույց օգտագործման իրավունքով հանձնելու մասին» 
ՀՀ կառավարության որոշման նախագծի վերաբերյալ առաջարկություններ չունենք՝ հաշվի առնելով, որ վերջինս անշարժ գույքին վերաբերելի չէ:

	                                ------


	2.Պետական գույքի կառավարման կոմիտե

	23.02.2024թ․

	
	N  01/11.8/1205-2024

	ՀՀ ՏԿԵՆ պետական գույքի կառավարման կոմիտեն «Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին գույք ամրացնելու և ջրօգտագործողների ընկերություններին անհատույց օգտագործման իրավունքով հանձնելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի։
	                              -------

	3. ՀՀ ֆինանսների նախարարություն

	29.02.2024թ․

	
	N 01/9-1/4502-2024

	Քննարկելով «Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին գույք ամրացնելու և ջրօգտագործողների ընկերություններին անհատույց օգտագործման իրավունքով հանձնելու մասին» ՀՀ կառավարության որոշման նախագիծը հայտնում ենք հետևյալը.
Նախագծով առաջարկվում է Եվրասիական զարգացման բանկի աջակցությամբ իրականացվող «Ոռոգման համակարգի արդիականացման ծրագիրը» վարկային ծրագրի 4.2 ենթաբաղադրիչի շրջանակներում 2023թ-ին ձեռք բերված 167.8 մլն դրամի գույքը և տրանսպորտային միջոցներն ամրացնել ՀՀ ՏԿԵՆ ջրային կոմիտեին, որից շուրջ 98.6 մլն դրամի գույքը թվով 15 ՋՕԸ-երին անհատույց օգտագործման իրավունքով հանձնելու, իսկ 63.5 մլն դրամի թվով 3 տրանսպորտային միջոցները և շուրջ 5.8 մլն դրամի գույքը Ջրային կոմիտեին ամրացնելու նպատակով: 
Այդ կապակցությամբ հայտնում ենք, որ.
1. Համաձայն կից հավելվածների՝ ՋՕԸ-երին նախատեսվում է հանձնել հոսքաչափեր, եռակցման սարքեր և 4-ական միավոր համակարգչային տեխնիկա (համակարգչի լրակազմ, մոնիտոր, անխափան սնուցման սարք), իսկ Կոմիտեին՝ 5 միավոր համակարգչային տեխնիկա (համակարգչի լրակազմ, մոնիտոր, անխափան սնուցման սարք) և հոսքաչափ և պլոտտեր:
	Մինչդեռ նախագծի տեղեկանք հիմնավորմամբ բացահայտված չէ ՋՕԸ-երին և Ջրային կոմիտեին գույքի բաշխման սկզբունքները, կարիքների գնահատումն ինչպես վարչական սարքավորումների, այնպես էլ այլ գույքերի մասով (օր.՝ կոմիտեին հոսքաչափի և պլոտտերի ամրացումը և կոմիտեի կողմից դրանց նպատակային օգտագործումը, յուրաքանչյուր ՋՕԸ-ի 4-ական միավոր համակարգչային տեխնիկայի հանձնումը և այլն): 
1. Նախագծով առաջարկվում է 3 միավոր տրանսպորտային միջոցներն ամրացնել Ջրային կոմիտեին, սակայն բացակայում է Կոմիտեի տրանսպորտային հագեցվածության վերաբերյալ կարիքների գնահատման վերլուծությունը, ինչպես նաև կոմիտեի մասով տրանսպորտային միջոցների սահմանաչափերի գնահատումները:
	Ընդ որում, նախագծին կից առկա է միայն 2 մեքենաների ձեռքբերման հաշիվ ապրանքագրերը, ինչն ունի պարզաբանման անհրաժեշտություն: 
Ելնելով վերոգրյալից, առաջարկում ենք առաջնորդվել ՀՀ կառավարության 28.09.2023թ-ի N 1666-Ն որոշմամբ կարգավորվող ՀՀ պետական մարմինների, պետական հիմնարկների, պետական ոչ առևտրային կազմակերպությունների ծառայողական ավտոմեքենաների առանձին չափորոշիչներով և սահմանաչափերով:  
	
	Պարզաբանում՝
ՋՕԸ-երի և Ջրային Կոմիտեի, որպես ՋՕԸ-երի գործունեությունը կանոնակարգող խորհրդի գործադիր մարմնի,  տեխնիկական վերազինման /տեխնիկական հագեցվածությամբ ապահովելու նպատակը ամրագրված է Եվրասիական զարգացման բանկի (այսուհետ՝ դոնոր) և Հայաստանի Հանրապետության միջև 2015 թվականին կնքված վարկային համաձայնագրով (միջազգային պայմանագրով)։
Ելնելով վերոգրյալից, ծրագրի գնումների պլանում նախատեսված և  դոնորի ընթացակարգերին համապատասխան կազմակերպված  մրցույթների արդյունքում արդեն իսկ ձեռք են բերվել նշված գույքերը։
Յուրաքանչյուր ՋՕԸ-ին և Ջրային կոմիտեին  գույքի բաշխման սկզբունքները որոշվել են մինչ գնում կատարելը,   ինչպես ծրագրի նախապատրաստական  փուլում, այնպես էլ գնման պլանավորման սկզբնական փուլում, կարիքների գնահատում իրականացնելու արդյունքում՝ հաշվի առնելով  յուրաքանչյուր ՋՕԸ-ի սպասարկման տարածքի չափերը, ջրօգտագործողների քանակը,  սպասարկվող ոռոգման համակարգերը, ՋՕԸ-երում առկա սարքավորումները և տեխնիկան, դրանց փաստացի վիճակը (մաշվածության աստիճանը), կատարվելիք աշխատանքերի ծավալները, գործառույթները, ինչպես նաև ՋՕԸ-ներին աջակցելու գործառույթն ապահովելու համար  Ջրային կոմիտեում առկա հնարավորությունները։
Ինչ վերաբերում է ՋՕԸ-երի աջակցման խմբի համար ձեռքբերված ավտոմեքենաներին, ապա հայտնում ենք, որ այդ մեքենաների ձեռքբերման նպատակը Ջրային կոմիտեի կողմից, պարբերաբար մոնիտորինգային և ուսումնասիրության այցելությունների միջոցով ՋՕԸ-երի աշխատանքների համակարգման, կանոնակարգման  և ոռոգման համակարգերի պահպանության ու շահագործման արդյունավետության  բարձրացումն է։Նշված այցելությունների շրջանակներում բացի գրասենյակային հանդիպումները, հաճախ անհրաժեշտություն է առաջանում նաև դաշտային այցելությունների՝ դիտարկելու ոռոգման ջրամատակարարման  խնդիրներն անմիջապես դաշտում, աշխատանքային կարգով հանդիպելու և քննարկումներ ունենալու ջրօգտագործողների հետ, ինչպես նաև ուսումնասիրելու ջրամատակարարման համակարգերի և հիդրոտեխնիկական կառույցների վիճակը, որոնք հիմնականում տեղակայված են բարձրադիր գոտիներում՝  երբեմն դժվարանցանելի  մոտեցնող ճանապարհներով, ինչը ենթադրում է  հզոր շարժիչով, դիմացկուն և բարձր անցողունակությամբ մեքենաների անհրաժեշտություն։ Այս համատեքստում անհրաժեշտ է նկատի ունենալ ներկայումս հանրապետությունում մեկնարկած ջրամբարաշինության, ինչպես նաև ընթացքի մեջ գտնվող և պլանավորվող բյուջետային ու միջազգային ֆինանսավորմամբ իրականացվող ծրագրերը, որոնց պլանավորման, մշակման, հետագա իրականացման և շինարարության և շահագործման գործընթացում Ջրային կոմիտեն՝ ի դեմս իր մասնագիտական և ՋՕԸ-երի աշխատանքների պատասխանատու  անձնակազմի, ունի առանցքային դերակատարում՝  որպես ՀՀ Ջրային օրենսգրքով  ամրագրված ջրային համակարգերի կառավարման մարմին և ՋՕԸ-երի գործունեությունը կանոնակարգող խորհրդի գործադիր մարմին։
 Հարկ է նշել, որ այս տեսակի   մեքենաների ձեռքբերումն առավել արդյունավետ է հետագա պահպանության, շահագործման և անհամեմատ ավելի պակաս  սպասարկման ծախսերի տեսանկյունից։

	4․ ՀՀ վարչապետի աշխատակազմ
	22.03.2024թ․

	
	                N 02/16.32/10372-2024

	[bookmark: _Hlk162427111]ՀՀ վարչապետի աշխատակազմ  իրավաբանական վարչություն
           Նախագծի 1-ին կետով նախատեսվում է ծրագրի շրջանակներում ձեռք բերված 96 661 043 ՀՀ դրամ արժեքով ապրանքները ամրացնել ՀՀ ՏԿԵՆ ջրային կոմիտեին և անհատույց օգտագործման իրավունքով հանձնել ջրօգտագործողների ընկերություններին՝ համաձայն N 1 հավելվածի, սակայն, նախագծի ընդունման լիազորող նորմը, անհատույց օգտագործման իրավունքով գույք հանձնելու մասով, վկայակոչված չէ: Ինչ վերաբերում է նախագծի նախաբանում նշված դրույթներին, ապա դրանք ինքնին չեն կարող հիմք հանդիսանալ տվյալ որոշման ընդունման համար: 


ՀՀ վարչապետի աշխատակազմի ֆինանսատնտեսագիտական վարչություն
1. Նախագծի 3-րդ կետով սահմանվում է, որ սույն որոշումն ուժի մեջ մտնելուց հետո տասներկուամսյա ժամկետում պետք է ապահովվի սույն որոշման 1-ին և 2-րդ կետերում նշված ապրանքների և տրանսպորտային միջոցների հանձնման-ընդունման, պետական գրանցման և անհատույց օգտագործման իրավունքով պայմանագրերի կնքման գործընթացները։ Սակայն պարզաբանման կարիք ունի վերոնշյալ գործընթացների իրականացման համար նման երկար ժամկետի սահմանման անհրաժեշտությունը:




2. Նախագծի N 2 հավելվածով նախատեսվում է ՀՀ ՏԿԵՆ ջրային կոմիտեին ամրացնել թվով 3 մեքենաներ, սակայն նախագծին կից ներկայացված է միայն 2 մեքենաների ձեռքբերման հաշիվ ապրանքագրերը, ինչն ունի պարզաբանման անհրաժեշտություն: 

3. Նախագծի N 2 հավելվածի աղյուսակի ողջ տեքստում «Նույնականացման» բառը փոխարինել «Նույնացման» բառով:


4. Հաշվի առնելով, որ Նախագծի հիմնավորման մեջ բացակայում է Ջրային կոմիտեի տրանսպորտային հագեցվածության վերաբերյալ կարիքների գնահատման վերլուծությունն ու տրանսպորտային միջոցների սահմանաչափերի գնահատումները, առաջարկում ենք առաջնորդվել ՀՀ կառավարության 28.09.2023թ-ի N 1666-Ն որոշմամբ կարգավորվող ծառայողական ավտոմեքենաների առանձին չափորոշիչներով և սահմանաչափերով:  

5. Միաժամանակ խնդրում ենք առաջնորդվել ՀՀ կառավարության 25.02.2021 թվականի N 252-Լ որոշմամբ հաստատված Կառավարության աշխատակարգի 145-րդ կետով:

6. Նախագծով հաստատվող 1-ին հավելվածի վերնագիրը չի համապատասխանում Նախագծի 1-ին կետին:



	
Ընդունվել է՝
Նախագծի նախաբանը խմբագրվել է, և այն լրացվել է  ՀՀ քաղաքացիական օրենսգրքի 685-րդ հոդվածով։
 











1․ Ընդունվել է՝
 Հաշվի առնելով այն հանգամանքը, որ նախագծով ջրային կոմիտեին ամրացվող գույքը ապրանքներ և տրանսպորտային միջոցներ են, իսկ ջրային կոմիտեին ամրացվող և անհատույց օգտագործման իրավունքով ջրօգտագործողների ընկերություններին հանձնվող գույքը միայն ապրանքներ են, ուստի ապրանքների և տրանսպորտային միջոցների հանձնման-ընդունման, պետական գրանցման և անհատույց օգտագործման իրավունքով պայմանագրերի կնքման գործընթացների ժամկետը կրճատվել է  և սահմանվել է երկամսյա ժամկետ։

2․ Ընդունվել է՝
Երրորդ մեքենայի  հաշիվ ապրանքագիրը ևս ներկայացվել է։




3․ Ընդունվել է՝
 Նախագծի N 2 հավելվածի աղյուսակի ողջ տեքստում «Նույնականացման» բառը փոխարինվել է  «Նույնացման» բառով։










5․ Ընդունվել է՝
Նախագծի փաթեթը կազմվել է  12 տառաչափով, 1.5 միջտողային բացվածքով:


6․ Ընդունվել է՝
 Նախագծով հաստատվող 1-ին հավելվածի վերնագրում «օգտագործման» բառից առաջ լրացվել է «անհատույց» բառով, և 1-ին հավելվածի վերնագիրը համապատասխանեցվել  է Նախագծի 1-ին կետին:




